
ہیپاٹائٹس C کیا ہے؟
ہیپاٹائٹس C جگر کی ایک بیماری ہے۔ اگر اس کا علاج نہ کیا جائے تو یہ جگر کو شدید نقصان پہنچا سکتا ہے، جگر کا کینسر ہو سکتا ہے اور یہاں تک کہ موت بھی 

واقع ہو سکتی ہے۔ تاہم، ہیپاٹائٹس C میں مبتلاء افراد کا علاج ادویات کی مدد سے کامیابی سے کیا جا سکتا ہے اور وہ شفایاب ہو سکتے ہیں۔

ہیپاٹائٹس C بنیادی طور پر ایسے لوگوں کے خون کے ساتھ رابطے سے پھیلتا ہے جن کو پہلے سے ہیپاٹائٹس C لاحق ہو۔ خون کا یہ رابطہ ادویات کے انجیکشن یا 

ٹیٹوز یا جسم میں سوراخ کرنے کے آلات کا اشتراک کرنے سے ہو سکتا ہے۔ حمل کے دوران ہیپاٹائٹس C حاملہ شخص سے ان کے بچے میں بھی منتقل ہو سکتا ہے۔

ہیپاٹائٹس C کی ٹیسٹنگ کے لیے نیو یارک ریاست کی شرائط کیا ہیں؟
نیو یارک ریاست کی شرائط کے مطابق درج ذیل افراد کو ہیپاٹائٹس C کے اسکریننگ ٹیسٹ فراہم کی ضرورت ہے: 

18 سال یا اس سے زیادہ عمر کے تمام افراد۔  •  

ایسے لوگ جن کی عمر 18 سال سے کم ہو مگر انہیں زیادہ خطرہ لاحق ہو۔ •  

ہر حمل کے دوران ہر حاملہ شخص۔ •  

اگر کوئی شخص ہیپاٹائٹس C اسکریننگ ٹیسٹ کی پیشکش قبول کرتا ہے اور اس کا نتیجہ رد عمل میں یا مثبت ظاہر ہو جاتا ہے، تو نگہداشت صحت کے 
فراہم کنندگان کو لازمی طور پر یہ یقینی بنانا چاہیے کہ ایسے مریض کا ہیپاٹائٹس C کے انفیکشن کی تشخیص کے لیے ہیپاٹائٹس RNA  C ٹیسٹ بھی کرایا جائے۔

اگر ٹیسٹ کیے جانے والے شخص میں ہیپاٹائٹس C کی تشخیص ہو جاتی ہے، تو نگہداشت صحت کے فراہم کنندہ کو یا تو اس شخص کو ہیپاٹائٹس C کی 
نگہداشت اور علاج کی پیشکش کرنی چاہیے یا بصورت دیگر اس کو نگہداشت صحت کے کسی ایسے فراہم کنندہ کے پاس بھیجنا چاہیے جو یہ کر سکتا ہو۔

تمام بالغوں اور حاملہ افراد کو ہیپاٹائٹس C کا ٹیسٹ کیوں کرانا چاہیے؟
ہیپاٹائٹس C کے نئے کیسز میں تیزی سے اضافہ ہو رہا ہے، خاص طور پر کم عمر بالغوں اور حاملہ افراد میں۔  •  

ہیپاٹائٹس C کے شکار زیادہ تر لوگوں میں کوئی علامات ظاہر نہیں ہوتیں اور وہ بیمار بھی محسوس نہیں کرتے۔   •  

ہیپاٹائٹس C کے تقریباً نصف لوگ اپنے انفیکشن سے لاعلم ہوتے ہیں۔  •  

ہیپاٹائٹس C کے علاج اور اس سے شفایابی کے لیے ٹیسٹنگ ہی سب سے پہلا قدم ہے۔   •  

18 سال سے کم عمر کے کسی فرد کا ہیپاٹائٹس C کا ٹیسٹ کب کرایا جائے؟
18 سال سے کم عمر افراد کا درج ذیل صورتوں میں ہیپاٹائٹس C کا ٹیسٹ کرایا جائے:

جب بھی دوائیوں کی تیاری اور انجیکشن لگانے کے لیے سوئیاں، سرنجیں یا کوئی دوسری چیزیں شیئر کی ہوں۔ •  

جب بھی کسی غیر لائسنس یافتہ آرٹسٹ، مثلاً سڑک کنارے یا جیل وغیرہ میں، سے ٹیٹو بنوایا ہو یا جسم چھیدوایا ہو۔ •  

نشہ آور اشیاء۔ •  

HIV ہوا ہو۔ •  

پیدائش کے وقت ہیپاٹائٹس C کا شکار تھے۔   •  

کام کے دوران سوئی وغیرہ یا کسی تیز دھار چیز سے چوٹ لگنے کے بعد کوئی آلودہ خون زخم پر لگ گیا ہو۔  •  

ہیپاٹائٹس C کی جانچ کیسے کی جاتی ہے؟
ہیپاٹائٹس C کی جانچ دو مراحل پر مشتمل ہوتی ہے۔ نگہداشت فراہم کنندہ ایک ہی بار خون نکال کر دونوں ٹیسٹ کر سکتا ہے۔

پہلا مرحلہ ہیپاٹائٹس C کا اسکریننگ ٹیسٹ ہے، جو خون میں موجود وائرس کی اینٹی باڈیز کو تلاش کرتا ہے۔ یہ ٹیسٹ خون کا نمونہ لے کر اسے لیبارٹری میں 

بھیج کر کیا جاتا ہے یا ہیپاٹائٹس C کے ریپڈ اینٹی باڈی ٹیسٹ کا استعمال کرتے ہوئے فِنگر اسٹک کی مدد سے بھی کیا جا سکتا ہے۔

ایک بلا رد عمل یا منفی اینٹی باڈی ٹیسٹ کا مطلب ہے کہ کسی شخص کو ہیپاٹائٹس C لاحق نہیں ہے۔ تاہم، اگر کوئی شخص حال ہی میں   •  
ہیپاٹائٹس C وائرس سے متاثر ہوا ہو، تو ایسی صورت میں اسے دوبارہ ٹیسٹ کروانے کی ضرورت ہو گی۔ 

رد عمل کے ساتھ یا ایک مثبت، اینٹی باڈی ٹیسٹ کا مطلب ہے کہ خون میں ہیپاٹائٹس C اینٹی باڈیز موجود ہیں۔ ہو سکتا ہے کہ اس شخص کو   •  
ہیپاٹائٹس C ہو چکا ہو۔ جس شخص کو ہیپاٹائٹس C ہو چکا ہو اس کے خون میں اینٹی باڈیز ہمیشہ موجود رہتی ہیں، چاہے وہ علاج کروا کے ٹھیک 

بھی ہو گیا ہو۔ ایک فالو اپ ٹیسٹ یعنی ہیپاٹائٹس RNA  C ٹیسٹ، خون میں موجود وائرس کی تلاش کرتا ہے تاکہ یہ معلوم کیا جا سکے کہ آیا 

کسی شخص کو موجودہ طور پر ہیپاٹائٹس C ہے یا نہیں۔

 .https://www.health.ny.gov/publications/1921.pdf :کی جانچ کے بارے میں مزید معلومات کے لیے، ملاحظہ کریں C ہیپاٹائٹس

ہیپاٹائٹس C کا علاج کیا ہے؟

ہیپاٹائٹس C کا علاج ایسی ادویات سے کیا جا سکتا ہے جو لینے میں آسان ہوں۔ ہیپاٹائٹس C کے تمام علاج 8 سے 12 ہفتوں تک منہ سے لی جانے والی گولیوں 

کی شکل میں ہوتے ہیں۔ بعض اوقات یہ علاج صرف ایک گولی روزانہ سے بھی ہو سکتا ہے۔ زیادہ تر لوگوں کو صرف چند ضمنی اثرات کا ہی سامنا کرنا پڑتا ہے۔ 

  .https://www.health.ny.gov/publications/1923.pdf :کے علاج کے بارے میں مزید معلومات کے لیے، ملاحظہ کریں C ہیپاٹائٹس

نیو یارک ریاست میں ہیپاٹائٹس C کی مفت جانچ کہاں سے مل سکتی ہے؟
نیو یارک ریاست میں مفت جانچ کے لیے ملاحظہ کریں:

 .https://www.health.ny.gov/diseases/communicable/hepatitis/hepatitis_c/providers/testing_locations.htm

 نیویارک ریاست میں ہیپاٹائٹس C کے علاج کے لیے ایک نگہداشت فراہم کنندہ 
کہاں سے مل سکتا ہے؟

نیویارک ریاست میں محکمہ صحت (Department of Health) کے AIDS Institute کی آن لائن ڈائریکٹری نیو یارک ریاست میں موجود ہیپاٹائٹس C کے 

تمام دستیاب فراہم کنندگان کے بارے میں آسان رسائی اور معلومات فراہم کرتی ہے۔ ہیپاٹائٹس C کا نگہداشت فراہم کنندہ تلاش کرنے کے لیے، ملاحظہ کریں: 

 .https://providerdirectory.aidsinstituteny.org

www.health.ny.gov/hepatitisc :مزید معلومات کے لیے، ملاحظہ کریں

health.ny.gov/hepatitisc  •  کی جانچ: صارف حقائق نامہ C ہیپاٹائٹس 

